JU OŠ „SOKOLJE“

Radionica : KORAK NAPRIJED
Tema: Uvažavanje različitosti; stereotipi , predrasude i diskriminacija

Grupa I : 18 učenika – razred VIII

Grupa II: 20 učenika- razred VIII

Vrijeme realizacije: 15. i 16. 9. 2015. ( dvije radionice u trajanju od 45 minuta)

Ralizatori: Arijana Alispahić i Idmira Duran 

Ciljevi:

· Postati svjestan vlastitog identiteta i identiteta drugih

· Promovisati solidarnost i poštovanje

· Usvajanje pojmova stereotip, predrasuda i diskriminacija

· Razvijanje vještine prepoznavanja stereotipa, predrasude i diskriminacije

· Osuđivanje pristrasnog, jednoličnog i uproštenog tumačenja i vrednovanja osoba, zajednice i događaja

· Razvijanje empatije, te sticanje znanja i razvijanje nivoa svijesti o uvažavanju različitosti.
Tok realizacije:

Uvodni dio (10min.)

Formiranje grupa – kineske porodice ( Učesnici podijeljeni u 5 manjih grupa. Svaki učesnik dobiva ceduljicu sa prezimenom neke kineske porodice (Ćing, Ćang, Ćung, Ćeng, Ćong). Učesnici pročitaju prezime i ne pokazuju drugima. Oni su pripadnici nekoliko kineskih porodica koje su se izgubile na Velikoj pijaci u Pekingu. Na znak SAD, svi učesnici uzvikuju prezime svoje porodice i pronalaze članove svoje porodice. Kada ih pronađu, zagrle se, raduju skakućući zajedno. To su formirane grupe. )
Učenici  se okupe u parove, koje čine „zujalice“, pretvarajući se da su stranci i da se predstave jedni drugima. Učesnici se osvrću na to šta je zanimljivo ili važno saznati kada se susreću po prvi put: na tabli ideje o kategorijama informacija : ime, dob, spol, državljanstvo, rasa, ukus u muzici, hobi i sl. 

Dvije grupe su posmatrači, a tri  grupe učenika su učesnici.

 Uloge (15min)

Tri grupe učesnika  stanu u liniju i dobivaju kartice sa ulogama. Zadržavaju ih za sebe i ne pokazuju nikom drugom. Dobivaju 2 minute da se užive u ulogu. ( Uloge su npr. Ja sam romkinja koja nikad nije završila osnovnu školu, Ja sam djevojka koja ima fzičko onesposobljenje i kreće samo u kolicima, Ja sam sin direktora škole, Ja sam kćerka američkog ambasadora u državi u kojoj trenutno živim....)
Nastavnici naglas čitaju listu situacija i događaja. Učesnici svaki put kada na izjavu mogu odgovoriti sa DA, trebaju napraviti korak naprijed. U suprotnom, ostaju na mjestu tj. ne pomjeraju se. Na kraju svi pogledaju konačne pozicije I svoj položaj u odnosu na druge.
Analiza ( 15 minuta) 

Razgovor: 

Kakos u se osjećali kada su koračali naprijed ili stajali u mjestu? 

Da li su osjećali da su diskriminirani te zato nisu mogli ici naprijed?

Nakon sto nastavnik pročita uloge naglas, dvije grupe posmatrača pokušavaju pogoditi ko je igrao koju ulogu. 

Na osnovu čega su pogodili ili pretpostavljaju da je neko igrao bas tu ulogu?
Da li je ovaj dio radionice na neki način ogledalo društva?...

Slijede pitanja koja se odnose na diskriminaciju, nejednake mogucnosti, predrasude I stvaranje konflikta, te rješavanje sukoba.

Zaključno(5min)

Svaki učesnik da izvede svoj zaključak, ideju, prijedlog, moto i sl. u jednoj rečenici.

JU OŠ “SOKOLJE”
Radionica : SI VIS PACEM, PARA PACEM
Tema: Mir, tolerancija 

Grupa I : 18 učenika – razred VIII

Grupa II: 20 učenika- razred VIII

Vrijeme realizacije: 15. i 16. 9. 2015. ( dvije radionice u trajanju od 45 minuta)

Ralizatori: Arijana Alispahić i Idmira Duran 

Ciljevi:

· Postati svjestan različitih dimenzija mira
· Promovisati  solidarnost i poštovanje i odgovornost
· Osuđivanje pristrasnog, jednoličnog i uproštenog tumačenja i vrednovanja osoba, zajednice i događaja

· Razvijanje empatije, te sticanje znanja i razvijanje nivoa svijesti o mirnom rješavanju konflikta
Tok realizacije:

Uvodni dio (10min.)

Formiranje grupa – atom
Učenici  formiraju tri grupe ( pojedinac, društvo i okoliš). Učesnici sjedaju u krug i na tri velika papira pišu asocijaciju ( jedna riječ ili sintagma) na sljedeće izjave: Unutarnji mir; U miru sa prirodom i U miru sa drugima
 Pravljenje Kruga mira (15min)

Učesnici zajedno analiziraju asocijacije i poruke. Da li ima istih riječi za sve tri izjave? Koja se riječ ponavlja? Kakve su ove rijeci i asocijacije? Kakve osjećaje izazivaju?  Nastavnici predstavljaju prazan Krug mira. Razgovorom „popunjavamo“ krug mira. ( Ljubav, sosjećanje, saradnja, znanje, harmonija...)
Pitanja: Šta znači živjeti u miru sa sobom, a šta u skladu sa prirodom? Šta znači da smo u miru sa drugima? Da li odsustvo rata podrazumijeva mir?....
Izvodimo zaključak da je ovaj krug mira idealno stanje mira, te počinje diskusija o „nasem krugu mira“.
Diskusija( 15 minuta) 

Kako ćemo napraviti naš krug mira? U krugu porodice, u razredu, u krugu prijatelja, ….?
Kako da budemo susretljivi I tolerantni prema drugima u svakodnevnom životu?
Koliko je važno da naš krug mira stalno okrećemo?  Šta je saradnja? Kako rješavamo konflikte u razredu, grupi, porodici?

Zaključno(10 min)

Svaki učesnik daje prijedlog za pravljenje oaze mira u prostoru škole. Prijedlozi se zapisuju i bit će realizovani u budućnosti.
